
விஷ்ணுப்ரோக்தம் ஶிவார்சநோபதே³ஶம் 3

(ஶிவரஹஸ்யாந்தர்க³தே உக்³ராக்²யே)
விஷ்ணுருவாச
ஸர்வவேத³ஶ்ருதம் புண்யம் ஜ்ஞாநவைராக்³யத³ம் ந்ரு’ணாம் ।
ஶிவலிங்கா³ர்சநம் கார்யம் முக்த்யர்த²ம் ப⁴ஸ்மபூ⁴ஷணை:॥ 11॥
மஹாதே³வார்சநம் ப்³ரஹ்மந் சதுர்வர்க³ப²லப்ரத³ம் ।
தத்ப²லம் ப்ராப்யதே ஸர்வை: ஶங்கரஸ்யைவ பூஜயா ॥ 12॥
ஶங்கராராத⁴நம் யேந ந க்ரு’தம் ஸாவதா⁴நத: ।
ஸ து³ர்ப⁴கோ³ து³ராசாரோ து³ர்பு³த்³தி⁴ஶ்ச ந ஸம்ஶய:॥ 13॥
யாவந்தோ து³ப⁴ங்கா:³ஸந்தி த³ரித்³ராஶ்ச குரூபிண:॥
தே த்யக்தஶாங்கராசாரா:ஸந்த்யக்தஶிவபூஜநா:॥ 14॥
ந யேந பூஜ்யதே தே³வ: ஶங்கர: ப்ரத்யஹம் முதா³ ।
தேந ஸம்ப்ராப்யதே து:³க²ம் யாதநா ச தநுவ்யயே ॥ 15॥
பூ⁴தம் ப⁴வ்யம் ப⁴விஷ்யச்ச பா⁴க்³யம் யஸ்ய ப⁴விஷ்யதி ।
தஸ்யைவ முக்திர்ப⁴வதி ப⁴வாநீப்ராணவல்லபே⁴ ॥ 16॥
ப⁴க³வாந் ப⁴க³வித்⁴வம்ஸீ ப⁴வாநி ப்ராணவல்லபே⁴ ।
பூ⁴ரிபா⁴க்³யப்ரபா⁴வேண பா⁴வ்யதே பு⁴வி பா⁴வுகை:॥ 17॥
அஶைவக்ரு’தகர்மாணி வேதோ³க்தாந்யபி பத்³மஜ ।
வ்ரு’தா² ப⁴வந்தி ஸர்வாணி பாதகம் ப்ரத்யுதாதி⁴கம் ॥ 18॥
அஶைவைர்வேதி³கம் கர்ம ந கர்தவ்யம் கதா³சந ।
அஶைவாநாம் வைதி³கேஷு ந கர்மஸ்வதி⁴காரிதா ॥ 19॥
அஶைவோ யத்குலே ஜாத: தத்து து³ஷ்கர்மஸங்குலம் ।
ஸம்பாத³நீயா யத்நேந ஶிவப⁴க்திஸ்தபோப³லாத் ॥ 20॥
ஶைவப⁴க்திர்முக்திதா³த்ரீ யா ப⁴க்தி:ஸ்யாத³நந்யகா³ ।

கிமஶ்வமேத⁴யாகா³த்³யை: விஸ்ரு’ஷ்டாந்நை:ஸுத³க்ஷிணை:॥ 21॥
யதி³ ந ஸ்யாந்மஹாதே³வே ப⁴க்திரவ்யபி⁴சாரிணீ ।
கிமத்யுத்தமகோ³தா³நேர்ப³ஹுபி⁴ர்பூ⁴ரித³க்ஷிணை:॥ 22॥
யதி³ ந ஸ்யாந்மஹாதே³வே ப⁴க்திரவ்யபி⁴சாரிணீ ।
கிமந்நதா³நை: கிம் தீர்தை:² கிம் தபோபி⁴ரநுத்தமை:॥ 23॥
யதி³ ந ஸ்யாந்மஹாதே³வே ப⁴க்திரவ்யபி⁴சாரிணீ ।
யேந த்⁴யாதோ மஹாதே³வ:க்ஷணம் வா ஸாவதா⁴நத:॥ 24॥
தேந த⁴ர்மா: க்ரு’தாஸ்ஸர்வே ஸர்வதா³ஸாவதா⁴நத: ।
ஸ பா⁴க்³யவாந் ஸ புண்யாத்மா ஸ தபோநிதி⁴ராத்மவாந் ॥ 25॥
யோऽநந்யஶரணோ நித்யம் பூஜயேத்பார்வதீபதிம் ।
ஸ குலீந:ஸ வித்³யாவாந் ஸ ஸர்வகு³ணஸம்ஶ்ரய:॥ 26॥
யோऽநந்யஶரணோ நித்யம் பூஜயேத்பார்வதீபதிம் ।
ஸ ஸர்வயோக³நிரத:ஸ ஸமாதி⁴யுத:ஸதா³॥ 27॥
யோऽநந்யஶரணோ நித்யம் பூஜயேத்பார்வதீபதிம் ।
ஸ ஸர்வஜ்ஞ:ஸ பூதாத்மா ஸ தத்வஜ்ஞ:ஸ த⁴ர்மவித் ॥ 28॥
யோऽநந்யஶரணோ நித்யம் பூஜயேத்பார்வதீபதிம் ।
ஸ பு³த்³தி⁴மாந ஸ நீதிஜ்ஞ:ஸ வித்³வாந் பண்டி³தோத்தம:॥ 29॥
யோऽநந்யஶரணோ நித்யம் அர்சயேத் பார்வதீபதிம் ।
க்ரு’தாநி பூ⁴ரி தா³நாநி க்³ரஹணே சந்த்³ரஸூர்யயோ:॥ 30॥
தஸ்யைவாநந்யகா³ ப⁴க்திர்ப⁴வதி ஶ்ரீமஹேஶ்வரே ।
யே ஸந்ததம் ப⁴விஷ்யந்தி த³க்³த⁴ஸம்ஸாரவாஸநா:॥ 31॥
தேஷாமநந்யகா³ ஶுத்³தா⁴ ஶிவே ப⁴க்தி: ப்ரஜாயதே । 32.1

ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 26கும்ப⁴கோ⁴ணமஹிமாநுவர்ணநம்
। 11-32.1॥

